
ᒪᓕᒐᓕᐅᕐᑎᖅᔪᐊ ᐅᓖᐱᑲ ᑕᐅᑐᕋᓐ 

ᒥᓂᔅᑕ ᐅᑭᐅᖅᑕᖅᑐᒧᑦ ᐊᒻᒪ ᐱᕙᓪᓕᐊᔪᓄᑦ ᐱᓕᕆᐊᒃᓴᑦ 

 

ᒥᓂᔅᑕ ᖃᐅᑐᕋᓐ, 

ᑐᐊᕕᖅᓴᖅᐸᒋᑦ ᒫᓐᓇᑲᐅᑎᒋ ᐊᑎᓕᐅᕆᖁᓪᓗᒋᑦ ᓄᓇᕗᒻᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᓂᒃ (NLUP).  

ᐸᕐᓇᐅᑎᑦ ᒐᕙᒪᑐᖃᒃᑯᓃᑦᑐᑦ ᖃᐃᒪᙵ ᔫᓐ 2023 ᐊᒻᒪ ᑐᑭᓯᓇᖅᓯᓯᒪᔪᖅ 100 ᐅᖓᑖᓂ ᓄᓇᓖᑦ 

ᑐᓴᖅᕕᐅᓯᒪᓕᖅᑐᑦ ᐊᒻᒪ ᐊᕐᕌᒍᑦ 15 ᐃᓚᐅᑎᑦᑎᓯᒪᓕᖅᑐᑦ.  ᕿᖑᓪᓕᖅᐹᒥ ᐊᑐᒻᒪᕆᒋᐊᖃᕐᓂᕋᖅᓯᒪᔪᖅ 

1993 ᓄᓇᕗᒻᒥ ᐊᖏᕈᑎᖏᒍᑦ. 

ᓄᕕᐱᕆ 1, 2024,  ᑎᑎᕋᓚᐅᖅᓯᒪᔪᖓ ᒥᓂᔅᑕ ᑖᓐ ᕙᓐᑕᐅᓪᒧᑦ,  ᒥᓂᔅᑕ ᐅᑭᐅᖅᑕᖅᑐᒥ ᐱᓕᕆᐊ, 

ᐱᔭᕇᖅᑕᐅᖁᓪᓗᒍ ᓄᓇᕗᒻᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᑦ.  ᑕᐃᒪᙵᓂ, ᐱᕙᓪᓕᐊᔪᖃᖅᓯᒪᔪᖃᖏᑦᑐᖅ.  

ᑕᐃᒪᐃᓕᖓᐃᓐᓇᖅᑐᖅ ᓄᕕᐱᕆ 2024 ᑕᐃᒪᐃᔾᔪᓯᕆᓚᐅᖅᑕᖓᓐᓂᒃ.  ᑐᑭᓯᓇᑦᑎᐊᓚᐅᖅᑐᖓ 

ᐅᔭᕋᒃᓯᐅᕐᓂᖅ ᐃᖅᑲᓇᐃᔮᒃᓴᑑᖏᖅᓂᖏᓐᓂᒃ ᓄᓇᕗᒻᒥᐅᓄᑦ ᐊᒻᒪ ᓇᓗᓇᐃᑦᑎᐊᒃᖢᒍᓪᓗ 

ᐱᔭᕇᖅᑕᐅᔭᕆᐊᖃᕐᓂᖓᓂᒃ ᑕᒪᓐᓇ ᐱᓕᕆᔾᔪᓯᖅ ᓄᖃᖅᑕᕈᑎᖃᒃᑲᓐᓂᓪᓗᓂ. 

ᓄᓇᕗᒻᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᓂᒃ ᓴᐳᒻᒥᔾᔨᕙᒃᑐᖅ ᐱᕐᔪᐊᖑᔪᑦ ᓇᔪᒐᓂᒃ ᐊᖅᑯᑎᖃᖅᑎᑦᑎᓪᓗᓂᓗ 

ᑲᒪᑦᑎᐊᕐᓂᕐᒧ ᐱᕙᓪᓕᐊᓂᕐᒥ.  ᐱᖃᓯᐅᔾᔨᔪᑦ ᐃᓱᒪᓕᐅᕆᔭᐅᓯᒪᔪᑦ ᓱᓪᓗᐃᑦ ᐊᖅᑯᑎᒋᔭᐅᖁᓪᓗᒋᑦ 

ᑲᓇᑕᓕᒫᒥ−ᐱᕈᖅᓴᐃᓂᕐᒧᑦ ᐱᓕᕆᐊᒃᓴᓄᑦ, ᓲᕐᓗ ᑭᕙᓪᓕᕐᒥᑦ 

ᖃᐅᒻᒪᖅᑯᑎᓕᕆᓂᕐᒧᑦ−ᖃᕆᑕᐅᔭᒃᑰᕈᑎᒧᙵᕈᑎ.  ᐊᑐᓕᖅᑎᑕᐅᒃᐸᑦ, ᐱᓕᕆᐊᒃᓴᑦ ᓱᓪᓗᑯᑖᓂ 

ᐊᑐᓃᖓᖏᑦᑐᒃᑯᑦ ᓈᓚᖕᓂᖃᕈᓐᓇᕋᔭᖅᑐᑦ,  ᐱᕕᒃᔪᐊᑦ ᓄᓇᓖᑦ ᒪᑭᒪᔾᔪᑎᖏᑦ ᑲᔪᓯᔪᓐᓇᖅᓯᓗᑎᑦ 

ᓇᓗᓇᐃᖅᑕᐅᓯᒪᔪᓂ ᐃᓂᒃᓴᐅᔪᓂᑦ. 

ᐱᖃᓐᓇᕆᔭᐅᔪᑦ ᓄᓇᒥ ᐊᑐᕐᓂᕐᒧᑦ ᐸᕐᓇᐃᔨᓂ ᐊᖏᖅᑕᐅᑲᐅᑎᒋᖁᔨᔪᑦ ᐸᕐᓇᐅᑎᓂᒃ,  ᕿᖑᓪᓕᖅᐹᒥ 

ᐊᑐᒻᒪᕆᒋᐊᖃᕐᓂᕋᖅᓯᒪᔪᖅ 1993 ᓄᓇᕗᒻᒥ ᐊᖏᕈᑎᖏᒍᑦ. ᓄᓇᕗᒻᒥ ᐸᕐᓇᐃᔩᑦ ᓈᓚᓚᐅᖅᑐᑦ 

ᐱᔪᓐᓇᐅᑎᖃᖅᑐᓂᑦ ᐱᖃᖃᑕᐅᔪᓂᓪᓗ ᓴᖅᑮᓇᓱᒃᖢᑎᑦ ᑕᒪᑐᒥᖓ ᐸᕐᓇᐅᑎᒥᒃ, ᐊᒻᒪ ᑕᒪᕐᒥ ᐅᑭᐅᖅᑕᕐᑐᒥᑦ 

ᐊᕕᒃᓯᔪᑦ ᐊᒻᒪ ᒐᕙᒪᑐᖃᒃᑯᑦ ᐊᖏᖃᑎᒌᒃᓯᒪᔪᑦ ᑐᒃᓯᕋᐅᑕᐅᓯᒪᔪᓂᒃ ᓄᓇᒥᒃ ᐊᑐᕐᓂᐊᕐᓗᓂ 

ᑎᒃᑯᐊᖅᑕᐅᓯᒪᔪᒥᒃ. 

ᑕᒪᓐᓇ ᓈᒻᒪᒃᓯᓕᖅᓯᒪᔪᖅ ᐸᕐᓇᐅᑎᑦ ᐃᑲᔪᖅᓱᐃᔪᑦ ᑮᓇᐅᔭᓕᐅᕈᓐᓇᖅᐸᓐᓂᐊᓂᕐᒧᑦ ᐊᒻᒪ ᐊᖏᔫᑎᓂᒃ 

ᓄᓇᓖᑦ ᒪᑭᒪᔾᔪᑎᖏᓐᓂᒃ ᑭᒡᓕᖃᖅᑎᑕᐅᓪᓗᓂ ᓴᐳᔾᔨᓇᓱᒃᖢᑎᒃ ᓄᓇᒥ, ᐃᒪᕐᒥ, ᐊᒻᒪ ᐆᒪᔪᓂᒃ 

ᑕᑎᒋᔭᑎᓐᓂᒃ 

ᑭᖑᕙᕆᐊᖅᓯᓂᖅ ᐊᖏᖅᑕᐅᔾᔪᑎᓂᒃ ᐊᑲᕐᕉᑕᐅᑐᐃᓐᓇᕐᓗᑎᒃ ᐅᔭᕋᖕᓂᐊᖅᑎᓂᑦ ᓱᕈᖅᓴᐃᓂᐊᖅᑐᖅ 

ᓄᓇᕗᒻᒥ.“ᖃᐅᑕᒫᖅ ᐊᑎᓕᐅᖅᑕᐅᓚᐅᙱᓐᓂᓕᒫᖓᓂᒃ ᓄᓇᕗᒻᒥᐅᓂ ᐱᕕᖃᑦᑎᑦᑎᔾᔮᖏᑦᑐᖅ 

ᐊᔪᕈᓐᓃᖅᓴᓂᒃᑯᑦ, ᓴᖅᑮᔪᓐᓇᖏᓐᓗᑎᒃ ᐅᔭᕋᒃᓯᐅᕐᓂᐅᑉ ᓯᓚᑎᐊᒍᑦ ᐱᕕᒃᓴᓂᒃ, ᐃᑲᔫᑎᖃᔾᔮᖏᑦᑐᑦ 

ᐃᓚᒌᖑᔪᓂᑦ ᓄᓇᓕᖕᓂᑦ,  ᐱᕙᓪᓕᐊᑎᑦᑎᖏᓪᓗᑎᒃ ᒪᑭᒪᓇᓱᐊᕈᑎᓄᑦ ᓇᖕᒥᓂᖅᓱᕈᓐᓇᕐᓂᕐᒧᑦ, ᐃᓄᐃᑦ 

ᐃᓱᒪᓕᐅᕆᖃᑕᐅᔪᓐᓇᖏᓪᓗᑎᒃ ᓄᓇᓕᖏᓐᓄᑦ. 

ᓄᓇᕗᒻᒥ ᓄᓇᒥ ᐊᑐᕐᓂᕐᒧᑦ ᐸᕐᓇᐅᑎᑦ ᓴᐳᔾᔨᕋᒃᐳᖅ ᓄᓇᒥᒃ ᓂᕐᔪᑎᓂᒃᓗ ᐊᖅᑯᓯᐅᖅᒻᒫ 

ᑮᓇᐅᔭᓕᐅᕋᓱᐊᕐᓂᕐᒧᑦ. 

ᑭᖑᓪᓕᕐᒥ ᐱᓕᕆᐊᕆᓂᐊᓕᕐᒥᔭᑦ ᐃᕝᕕ.  ᑭᖑᕙᓯᒍᓐᓃᕈᒃ,  ᐊᑎᓕᐅᕆᓕᕈᒃ ᓄᓇᕗᒻᒥ ᓄᓇᒥ ᐊᑐᕐᓂᕐᒧᑦ 

ᐸᕐᓇᐅᑎᑦ ᓄᓇᕗᑦ ᓯᕗᒻᒧᐊᖅᑎᒋᐊᓕᕈᒃ 

 

ᑕᐃᒪᑲᓚᐅᖅ 

 

Lori Idlout, MP  

  


